
 
ᑐᓴᕋᑦᓴᖅ 

P.O BOX  900, KUUJJUAQ (QUEBEC) J0M 1C0 
TEL: 1-844-964-2244 / 819 964-2222 FAX: 819 964-2888 

ᑐᓴᕐᑕᐅᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓ 
ᓇᓗᓀᕐᓯᕘᒃ ᐱᓇᓱᑦᑎᒥᑕ ᓴᐱᕐᑌᑐᓂᖏᓐᓂᑦ ᑐᓂᓯᒪᓂᖏᓐᓄᓗ ᐱᓇᓱᒐᕐᒥᓄᑦ   

 
ᑰᑦᔪᐊᖅ, ᔫᓂ 14, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᑯᕐᒦᒍᒪᕗᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐳᓖᓯᖏᓐᓂᑦ ᐊᒻᒪᓗ ᑯᐯᒃ ᐳᓖᓯᖏᓐᓂᑦ ᐱᓇᓱᑦᓯᐊᓂᕆᓚᐅᕐᑕᖏᓐᓄᑦ ᖃᐅᔨᓴᕐᓱᑎᑦ 
ᐃᓄᐊᕐᑕᕕᓂᐅᑎᓪᓗᒍ ᒥᔅ ᑯᓗᐃ ᓚᐱᕆ, ᐋᓐᓂᐊᓯᐅᕆᕐᓂᒧᓕᖓᔪᒥᒃ ᐱᓇᓱᑦᑎᒃ ᐅᖓᕙᒥ ᑐᓚᑦᑕᕕᒃ 
ᐋᓐᓂᐊᕕᖓᓂ. ᐳᓖᓯᒃᑯᑦ ᐃᑲᔪᕐᓯᒋᐊᓪᓚᑐᑦᓴᓂᑦ ᐊᑐᐃᓐᓇᐅᑎᑦᓯᓂᕐᖁᑦ ᐊᑦᑕᓀᑦᑐᒥᒍᑎᑦᓴᖏᓐᓂᑦ ᑰᑦᔪᐊᒥᐅᑦ, 
ᐊᒻᒪᓗ ᑐᓴᐅᒪᑎᑦᓯᓱᑎᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂᑦ ᐊᒻᒪᓗ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᓂ 
ᐊᐅᓚᑦᓯᔨᖏᓐᓂᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᐅᓚᑦᓯᔨᖏᑦ ᐱᓇᓱᖃᑎᖃᕈᒪᕗᑦ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᑕ 
ᐊᐅᓚᑦᓯᔨᖏᓐᓂᑦ ᐅᐱᒍᓱᑦᓱᑎᓗ ᐱᓇᓱᑦᓯᐊᓂᖏᓐᓂᑦ ᓴᐱᕐᑌᑐᑦᓱᑎᓗ ᐱᓇᓱᑦᑎᖏᑦ. ᐅᖁᒣᑦᑐᑯᕐᓱᑎᑦ, 
ᐱᓇᓱᑏᑦ ᐱᒍᑦᔨᓯᐊᖏᓐᓇᒪᑕ ᖃᐅᑕᒫᑦ ᐱᒍᑦᔨᒍᑎᒋᓱᒥᓂᒃ ᑰᑦᔪᐊᒥᐅᓂᑦ ᓄᓇᕕᒻᒥᐅᓂᓗ. ᓇᑯᕐᒦᒋᐊᓪᓚᖃᕗᑦ 
ᑐᓂᒪᑦᓯᐊᓂᖏᓐᓄᑦ. 
 
ᓇᓗᓀᕐᓯᒋᕗᒍᑦ ᐃᑲᔪᕐᓯᓯᐊᕐᓂᖓ ᑰᑦᔪᐊᖅ ᓄᓇᓕᖓ ᐱᓇᓱᑦᑎᓂᑦ ᐊᐅᓚᑦᓯᔨᖏᓐᓂᓗ ᐅᖓᕙᒥ ᑐᓚᑦᑕᕕᒃ 
ᐋᓐᓂᐊᕕᖓᓂ, ᐃᑲᔪᕐᓯᔭᐅᓱᑎᑦ ᐅᖄᓂᖓᓄᑦ ᒥᔅᑐ ᑐᓄ ᓇᐹᕐᑐᒃ, ᓯᕗᓕᕐᑎᖓ ᑰᑦᔪᐊᒥ: ᓇᑯᕐᒦᒋᐊᓪᓚᕈᒪᕗᖓ 
ᐱᒍᑦᔭᐅᓂᑦᑎᓄᑦ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᑕ ᐱᓇᓱᑦᑎᖏᓐᓄᑦ, ᐱᒍᑦᔨᓯᐊᖏᓐᓇᒪᑕ. ᑰᑦᔪᐊᒥᐅᓕᒫᑦ 
ᓱᕐᕋᑕᐅᕗᑦ ᑖᑦᓱᒧᖓ ᐅᖁᒣᑦᑐᑯᕐᓂᐅᔪᒧᑦ." 
 
ᐅᖃᕆᐊᓪᓚᓗᒍ, ᐃᓚᑦᔪᒍᓱᒃᑯᒍᑦ ᐃᓚᖏᓐᓂ ᓇᓪᓕᒋᔭᖏᓐᓂᓗ ᒥᔅ ᑯᓗᐃ ᓚᐱᕆ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᖅ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᒥᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

